
Аннотация: Мақолада қишлоқ хўжалигида иқлим ўзгаришининг  маҳсулотларини 

қайта ишлаш саноатини мамлакат иқтисодиётига таъсири,  жумладан озиқ-овқат 
маҳсулотлари мисолида чуқур қайта ишлашни ривожлантириш имкониятлари 
ёритилган. 

Таянч сўзлар: агросуғурта, қишлоқ хўжалиги маҳсулотлари, дастлабки ва чуқур 
қайта ишлаш, қўшилган қиймат занжири, қайта ишлаш саноати, илғор технологиялар, 
диверсификация. 

 
Бугунги кунга келиб жаҳон миқиёсида глобал иқлим ўзгаришлари 

мамлакатимизга ҳам ўз таъсирини ўтказмайди деб тўла-тўкис кафолат 
бериш қийин. Айнан, иқлим ўзгаришининг олдини олиш ва юмшатиш, 
иқлим ўзгариши талофатларини бартараф этиш чора-тадбирларини ишлаб 
чиқиш долзарб аҳамиятга эга. 

Иқлимнинг глобал миқиёсида ўзгариши жаҳон қишлоқ хўжалиги, 
яъни озиқ-овқат хавфсизлигини келтириб чиқариш, шунингдек, қишлоқ 
хўжалиги маҳсулотларини етиштириш жараёнида юзага келадиган турли 
стихияли ҳодисалар авж олиб бормоқда.  

Глобал иқлим ўзгариши натижасида қишлоқ хўжалиги кутилган 
натижани бермаслик ҳолати пайдо бўлади. Иқлим ўзгаришини тўғридан-
тўғри аҳолини қишлоқ хўжалиги маҳсулотлари билан таъминлай олмаслик 
ёки озиқ-овқат етишмовчилиги ҳамда тўйиб овқат емаслик ҳолатларини 
юзага келтиради. Иқлим ўзгариши аҳолининг демографик ҳолатига, ишлаб 
чиқаришнинг пасайишига ва ҳудуднинг қишлоқ хўжалиги маҳсулотлари 
экспортига ҳам ўзининг салбий таъсирини ўтказади.  

Қишлоқ хўжалиги маҳсулотларини етиштириш, қайта ишлаш ва 
етказиб бериш соҳаларини ривожлантириш асосида аҳолини озиқ-овқат 
маҳсулотлари билан таъминлашда фаол иштирок этиб келмоқда. Соҳада 
амалга оширилаётган ислоҳотлар натижасида республика иқтисодиёти-
нинг жаҳон хўжалигига кириб бориши ва қишлоқ хўжалигида яратила-
ётган маҳсулотларимиз алоҳида эътиборга лойиқдир.  

Иқлим ўзгаришлари айнан барча мамлакатлар қишлоқ хўжалигига 
ўзининг салбий таъсирини ўтказмоқда. Ўзбекистонда ҳам рўй бераётган 
иқлим ўзгаришлари бевосита қишлоқ хўжалиги фаолиятига ўз таъсирини 
ўтказмоқда, қишлоқ хўжалигида кутилган натижани бўлмаслиги барча 
турдаги ишлаб чиқариш корхоналарига ўз таъсирини ўтказади. Ишлаб 
чиқариш корхоналарида ишлаб чиқаришнинг бир меъёрда бормаслиги 
аҳолининг молиявий ва моддий ҳолатига ҳам ўз таъсирини кўрсатмай 
қўймайди.  

Қишлоқ хўжалигида иқлим ўзгаришларининг таъсирини олдини 
олишда агросуғуртанинг ташкилий, ҳуқуқий, иқтисодий, экологик ва 
ижтимоий ҳолатини ривожлантиришда муҳим моливий восита сифатида 
хизмат қилади. 

Иқлим ўзгариши шароитида экологик хавф-хатарларнинг пайдо 
бўлиши бевосита барча турдаги ишлаб чиқариш ва хизмат кўрсатиш 
соҳаларига ҳам ўзининг салбий таъсирини ўтказади. Бевосита  иқлим ўзга-
риши оқибатида экологик хавф-хатарлар қишлоқ хўжалиги фаолиятига 
таъсир этмай қолмайди.  

Агросуғурталаш тизимини ривожланиши қишлоқ хўжалигида иқлим 
ўзгаришини юмшатувчи молиявий дастак сифатида айнан қишлоқ 
хўжалиги корхоналарини молиявий қўллаб-қувватлайди.    

Агросуғурталаш тизимини ривожлантиришнинг молиявий аҳамияти  
бу -  қишлоқ хўжалиги корхонаси фаолиятига турли экологик хавфлар 
таъсири юзага келганда субъектнинг иқлим ўзгариши натижасида кўрган 
моддий ва молиявий зарарларини қоплаб беришини таъминловчи 
механизмдир. 

Ўзбекистон Республикаси хавфли деҳқончилик зонасида жойлашган, 
баъзи ҳолларда сув танқислиги ва бошқа стихияли ҳодисаларнинг рўй 
бериш оқибатида катта талофатларнинг содир бўлиши аграр соҳа 
вакиллари фаолиятига жиддий таъсир этмай қуймайди. Бу эса мамлакат 
аграр секторини табиий офатлар таъсирига узвий боғлиқ бўлиб, унинг 
барқарор ривожланишига тўсқинлик қилиши мумкин. Шу нуқтаи назардан 
агросуғурта тизими мазкур ҳолатда турли муаммоларнинг самарали ечими 
сифатида майдонга чиқади.  

Агросуғурта табиий хавф-хатарларни бартараф этишнинг самарали 
муҳим воситаларидан бири ҳисобланиб, аграр сектор фаолиятининг 
самарадорлиги ва барқарорлигини таъминлашда агросуғурта муҳим роль 
ўйнайди.  

Республикамизда агросуғуртанинг самарали тизими сифатида 
қишлоқ хўжалиги корхоналари фаолиятида табиий ҳодисаларнинг содир 
бўлиши оқибатида уларнинг иқтисодий даромадлари кескин пасайиши, 
молиявий зарарларнинг юзага келишини олдини олиш ҳамда уларнинг 
молиявий ҳолатини яхшилаш учун самарали восита ҳисобланади.  

“Ўзагросуғурта” акциядорлик жамиятининг асосий мижозлари бўлиб 
фермер хўжаликлари, кичик бизнес ва хусусий тадбиркорлик субъектлари 
ҳамда қишлоқ аҳолиси ҳисобланади. “Ўзагросуғурта” АЖ томонидан 
мижозларни турли хил табиий офат ва бахтсиз ҳодисалар оқибатида юзага 
келадиган ҳолатлардан суғурта қилишда муайян ишлар олиб борилмоқда.  

 “Ўзагросуғурта” АЖ томонидан қишлоқ хўжалиги маҳсулотлари 
етиштирувчи қишлоқ хўжалиги корхоналарни ҳар қандай шароитда ҳам 
молиявий қўллаб-қувватлаш муҳим омиллардан биридир. Шу боис, 
суғурталанувчилар билан тузилган суғурта шартномаларига мувофиқ 

суғурта мукофотларини ўз вақтида тўлаб берилиши иккала томоннинг 
молиявий манфаатларини ҳимоя қилишга имкон яратилади.  

Иқлим ўзгариши билан боғлиқ содир бўлиши мумкин бўлган табиий 
хавф-хатарлардан суғурталаш масалалари қаторига, “Ўзагросуғурта” АЖ 
томонидан қишлоқ хўжалиги маҳсулотлари етиштирувчи қишлоқ 
хўжалиги корхоналари билан ўз вақтида суғурта шартномаларини тузиш, 
иқлим ўзгаришларини ҳисобга олиб суғурталанувчилар манфаатини 
молиявий жиҳатдан ҳимоялаш, суғурта хизматларидан максимал даражада 
фойдаланиш ва барча турдаги табиий ва техноген хавф-хатарлар 
таъсиридаги йўқотишларнинг олдини олиш мақсадга мувофиқ.  

Хулоса ўрнида айтиш мумкинки, қишлоқ хўжалигида иқлим ўзга-
ришларининг таъсирини олдини олишда агросуғуртани такомиллашти-
ришда қуйидагиларни амалга ошириш мақсадга мувофиқдир:  

 қишлоқ хўжалиги корхоналарида фаолият юритаётган ходимларни 
ижтимоий ҳимоя қилишда иш берувчиларни фуқаролик жавобгарлигини 
мажбурий суғурта қилиш соҳасини такомиллаштириш; 

 иқлим ўзгариши билан боғлиқ содир бўлиши мумкин бўлган 
табиий хавф-хатарларни идентификациялаш ва табиий хавфларни 
юмшатувчи суғурта турларини ишлаб чиқиш; 

 қишлоқ хўжалигида фаолият юритаётган ходимларни ижтимоий 
ҳимоя қилишда иш берувчиларни фуқаролик жавобгарлигини мажбурий 
суғурталаш соҳаси ривожида тарғибот ва тушунтириш ишларини тўғри 
йўлга қўйиш;  

 қишлоқ хўжалиги корхоналарида фаолият юритаётган корхона-
ларнинг барча мол-мулкларини суғурталашда доимий суғурталанувчилар 
учун бонусли таърифларни жорий этиш. 

Иқлим ўзгариши билан боғлиқ табиий хавф-хатарлардан қишлоқ 
хўжалиги корхоналарини суғурталаш тизимини такомиллаштириш 
йўналишлари бўйича илмий тадқиқотга янгича ёндошув юқорида 
келтирилган таклифлардан ташқари ҳар бир суғурталанувчиларнинг 
стратегик фаолиятини таъминлаш ва уларнинг молиявий жиҳатдан 
барқарор ривожланиш истиқболларини таъминлашга тавсияларни ҳам 
бера олиши учун муҳим замин яратади. 

